A Rede Galega de Centros de D&iacute;a de Alzheimer contar&aacute;...  http://www .xornal.com/imprimir/rede-galega-centros-dia-alzheimer-co...

DEGALICIA

orn

GALICIA
A Rede Galega de Centros de Dia de Alzheimer
contara con once residencias

Xornal.com - clasica
07/02/2008 - 11:41 h.

A rede estara composta por centros de dia e por unidades de Alzheimer, instalacions
especializadas dentro de centros de atencién a maiores.

XORNAL | Santiago.-O Consello da Xunta autorizou na sua xuntanza de hoxe o proxecto de
decreto polo que se crea a Rede Galega de Centros de Dia de atencion social para persoas con
Alzheimer e outras demencias neurodexenerativas. Tratase de centros concibidos como
equipamentos de servizos sociais dirixidos a proporcionar unha atencion social especializada as
persoas que padecen este tipo de demencias e as suas familias.

Sete centros estaran nas sete grandes cidades galegas e os outros catro situaranse en Moana,
Ribeira, O Porrifio e Monforte de Lemos. Ademais destes centros autondmicos, se poderan
sumar a rede aqueles centros de titularidade local ou privada que o soliciten e que cumpran os
requisitos esixidos e as previsions establecidas no decreto hoxe aprobado. Tratase, en definitiva,
de ampliar a rede de apoio as persoas que padecen Alzheimer por todo o territorio, fomentando
asi a cohesion social e o reequilibrio territorial, evitando que existan discriminacions no acceso
aos recursos sociais por motivos de residencia nun lugar ou noutro.

O Alzheimer representa a primeira causa de demencia nos paises desenvolvidos, xa que en
Galicia, por exemplo, existen preto de 50.000 persoas diagnosticadas de Alzheimer e outras
demencias.

Caracteristicas

Segundo o decreto, teran a consideracion de centros de dia de Alzheimer aqueles equipamentos
que lles proporcionan un servizo multidisciplinar de atencién diurna e de caracter especializado
as persoas diagnosticadas de Alzheimer e outras demencias neurodexenerativas. Estes centros
prestaran unha atencién social integral as persoas que padecen estas demencias de acordo
coas suas necesidades basicas, terapéuticas e psicosociais. Nesta asistencia contarase en todo
momento coa participacion activa dos seus familiares, promovendo o mantemento da sua
autonomia persoal e a permanencia no seu contorno habitual.

Ademais dos centros de Alzheimer, poderan existir unidades de Alzheimer, € dicir, equipamentos
para prestar servizos de atencion diurna de caracter especializado a estas persoas dentro dun
centro de atencion a persoas maiores.

Poderan acceder aos centros de dia e unidades de Alzheimer as persoas que, con
independencia da sua idade, tefian diagnosticada a enfermidade. Con caracter xeral, os centros
de dia de Alzheimer contaran cun numero maximo de corenta prazas (excepcionalmente e
debidamente xustificado podera incrementarse este nimero) e as unidades de Alzheimer teran
un maximo de quince prazas. Os centros poderan ademais desenvolver programas de caracter
comunitario dirixidos a un numero maior de enfermos de Alzheimer e outras demencias da zona.

Servizos

Os centros e unidades de Alzheimer ofreceran atencién integral as persoas usuarias nas suas
necesidades basicas, sociais, terapéuticas e psicoloxicas. Desenvolveran, facilitando a
participacion activa dos familiares, actividades preventivas e rehabilitadoras, asi como todo tipo
de actividades pra fomentar as relacions sociais e a interaccién dos usuarios dos centros entre si
e cos seus familiares. Garantirase ademais o coidado persoal das persoas usuarias e o apoio
preciso no desenvolvemento das actividades da vida diaria durante a sua estadia nos centros.
Os centros favoreceran ademais o apoio aos coidadores informais mediante a atencion social e
psicoloxica e o asesoramento sobre estimulacion cognitiva e sobre a adaptacion do contorno e as
axudas técnicas necesarias. Potenciarase tamén a formacién basica e continuada dos familiares
coidadores e dos profesionais da rede e desenvolveranse servizos e programas de caracter
comunitario.

Obxectivos

A Rede de Centros de Dia de Alzheimer e outras demencias ten, entre os seus obxectivos
principais, o de propiciar o mantemento das persoas usuarias co seu contorno nas mellores
condicions posibles e cunha digna calidade de vida e potenciar a participacién dos familiares das
persoas usuarias nas actividades desenvolvidas nos centros integrados na rede, asi como
prestar a axuda necesaria as persoas coidadoras, facilitando asi a conciliaciéon da sua vida
laboral e persoal. A rede tamén vai fomentar e mellorar a formacién e capacitacion do persoal
que preste o0s seus servizos profesionais nos centros que a integran, asi como a dos familiares e
do persoal voluntario que participe no desenvolvemento das actividades previstas.

